
АННОТАЦИЯ  

Ушбу мақолада ўқувчиларни креатив тадқиқотчилик ва касбий 

кўникмаларини танқидий фикрлаш орқали ривожлантириш мазмуни, 

таълимнинг иновацион технологиялари робототехника, моделлаштириш, 

конструкциялаштириш, дастурлаштиришни ўргатишда танқидий фикирлаш 

қобилятининг аҳамияти ва уни шаклланиш жараѐни тўғрисида сўз юритилган. 

Калит сўзлар: тадқиқотчилик, робототехника, касбий кўникма, танқидий 

фикрлаш, мантиқий фикрлаш, ахборотларни йиғиш, диспозиция. 

 

ABSTRACT  

This article discusses the content of developing students' creative research and 

professional skills through critical thinking, the importance of innovative thinking 

technologies in teaching robotics, modeling, design, programming, critical thinking 

skills and the process of its formation 

Keywords: research, robotics, professionalism, critical thinking, logical 

thinking, data collection, disposition. 

 

 КИРИШ 

Жаҳон таълим тизимида фан ва инновация фаолиятининг ютуқларидан 

кенг фойдаланиш, жамият ва давлат ҳаѐтининг барча соҳаларини изчил ҳамда 

барқарор ривожлантириш мамлакатнинг муносиб келажагини барпо этишнинг 

муҳим омили бўлиб бормоқда. АҚШ, Россия, Англия, Жанубий Корея, Япония 

каби давлатларда, юқори технологик тайѐргарликка эга рақобатбардош 

кадрлар тайѐрлаш ривожланишнинг асосий йўналиши сифатида қаралиб, 

таълимда инновацияларни, шу жумладан, робототехника, моделлаштириш, 

конструкциялаштириш, дастурлаштириш, 3Д-лойиҳалаштириш ва виртуал 

муҳандисликни ўргатиш юзасидан назарий тадқиқотлар олиб борилмоқда. 

АДАБИЁТЛАР ТАҲЛИЛИ ВА МЕТОДОЛОГИЯ 

Ўзбекистон Республикасида шаклланган узлуксиз таълим тизими 

баркамол шахс ва малакали мутахассисни тайѐрлаш жараѐнининг самарали 

ташкил этилишини таъминлашга хизмат қилади. Узлуксиз таълим тизими 

доирасида фаолият олиб борувчи мактабдан ташқари таълим муассасаларида 

STEAM фанлар, танқидий фикрлаш ва ахборотни мустақил излаш ва таҳлил 

қилиш компетенциялари ва малакаларининг ривожланишига алоҳида урғу 

беришни ҳисобга олган ҳолда, замонавий рақамли иқтисодиѐт талабларига 

жавоб берадиган кадрлар тайѐрлаш муаммолари бугунги кун вазифаларидан 

бирига айланмоқда. 

Ҳозирги кунда мактабдан ташқари таълим жараѐнида баркамол шахсни 

тарбиялаш, мактабдан ташқари таълим фаолиятига қўйилаѐтган ижтимоий 

буюртма илғор хорижий тажрибалар билан уйғунлаштирилмаганлиги ҳамда 

таълим мазмунини янгилаб бориш зарурати; замонавий ахборот-

коммуникация технологияларини кенг қўллаш орқали болаларни индивидуал 

ривожлантиришга қаратилган дастурлар ва услубий материаллар, ўқувчилар 

касб – ҳунар тайѐргарлигини ривожлантириш етарли даражада 

таъминланмаганлиги; ўқувчилар эгаллаѐтган билим ва кўникмаларининг 

касбий фаолиятда талаб этиладиган кўникма ва малакалар даражасига 

мувофиқ эмаслиги тадқиқ этилаѐтган муаммонинг долзарблигини белгилайди. 

Ўқувчилар касб – ҳунар тайѐргарлигини такомиллаштиришда STEAM 

таълимни амалиѐтга тадбиқ этиш орқали ўқувчилар тадқиқотчилик ва касбий 

кўникмаларини ривожланитиришнинг иновацион технологиялари кенг тадбиқ 

этилмаган бўлсада танқидий фикрлашга ўргатиш зарурлиги,  ўқувчилар 

тадқиқотчилик ва касбий кўникмаларини ривожлантириш востаси сифтида 

қаралмоқда. 

Ўқувчиларни танқидий фикрлашга ўрагатиш деганда нималар назарда 

тутилади. Танқидий фикрлаш нима? Танқидий фикрлаш - бу маълумотни 

объектив таҳлил қилиш ва асосли хулоса чиқариш қобилиятини англатади. Бу 

маълумотлар, фактлар, кузатиладиган ҳодисалар ва тадқиқот натижалари каби 

манбаларни баҳолашни ўз ичига олади. 

Танқидий фикрлаш - бу хулоса чиқариш учун далилларни таҳлил қилиш. 

Мураккаб мавзулар ва объектлардаги далилларни рационал, скептик, холис 

таҳлил қилиш ѐки баҳолашни ўз ичига олган бир нечта турли хил 

таърифлардир. Танқидий фикрлаш - бу ўқувчини ўзини ўзи бошқариш, ўзини 

Мaнтиқгa 
асосланган 
танқидий 
фикрлаш 

Мантиқий кетма-
кетлик таркиби 

Ўқувчининг 
мантиқий 
фикрлаши 

ўзи тарбиялаш, ўзини ўзи назорат қилиш ва ўзини ривожлантиридиган 

фикрлашдир. Бу қатъий мукаммал шартлар ва улардан оқилона фойдаланишни 

назарда тутади. Бу самарали мулоқот ва муаммоларни ҳал қилиш 

қобилиятлари, шунингдек, маҳаллий эгоцентризмни ва социоцентризмни 

енгиш мажбуриятини олади. 

Танқидий фикрлаш изчилиги ва ўқувчилар тафаккурининг мантиқий 

фикрлашида танқидий фикрлашнинг боғлиқлигини қуйидаги чизмада акс 

эттириш мумкин.  

 

   

 

 

 

 

 

 

 

 

 

 

Дарс ва дарсдан ташқари фаолият давомида ўқувчилар тамонидан олиб 

бориладиган машғулотлар кўпинча тадқиқотчиликга йўналтирилган бўлиб 

бунда ўқувчининг мустақил ҳаракатланишда, унга берилаѐтган топшириқлар 

ва уларни ечимини топишда ўқувчининг мантиқий тафаккурини 

ривожлантириб бориш ва танқидий фикрлашига йўналтириш доимо муаммо 

бўлиб қолмоқда. Бугунги кунда замонавий дунѐда касб – ҳунарга тайѐрлаш, 

ўргатиш бир томонлама ѐндашув асосида олиб борилиб бир нечта янгидан 

янги касблар ҳосил қилинди, буларга мисол қилиб АТ мутахассиси, 

роботехника, мехатроника ва муҳандислик касбларидир. Ушбу касбларни 

ўрганишда ҳамда мураккаб технологик жараѐнлар, операцияларни бажаришда 

ўқувчиларнинг дастурлаш, йиғиш, бажариш, ишга тушириш ѐки технологик 

кетма-кетликни уддалай олиш кўникмаларининг ўзи етарли бўлмай балки, 

тадқиқотчилик кўникмалари ҳам муҳим аҳамият касб этмоқда. Бунинг учун 

ўқувчилар танқидий фикрлашни  мунтазам ривожлантириб бориш таълаб 

этилмоқда. 

МУҲОККАМА ВА НАТИЖАЛАР 
Жаҳон тажрибаси шуни кўрсатмоқдаки таълим олиш мобайнида 

ўқувчиларнинг кўникма ва қобилятларни ривожлантиришда аксарият 

тадқиқотчилар кўникма ѐки қобилиятдан ташқари танқидий фикрлашни ҳам 

тан олишмоқда. Бу эса диспозицияларни ўз ичига олади. Ушбу тушунчанинг 

келиб чиқиши 1985 йилда олиб борилган тадқиқот ишларида танқидий 

фикрлаш қобилияти “бажариш ва уддалай олиш” қобилиятидан фарқ 

қилишини тан олинган бўлиб танқидий фикрлаш қобилияти деган тушунчани 

тасдиқловчи эмпирик далиллар ҳам пайдо бўлади ва ажратмалар аслида 

алоҳида объектларга хослиги ўз исботини топган. Ушбу фикрлар ҳар хил 

муносабат ѐки одатлар сифатида ташланган. Фаcионе танқидий фикрлаш 

ҳолатларини қуйидагича белгилайди "Шахсларга, воқеаларга ѐки шароитларга 

нисбатан бўлган муносабат ѐки уларга муносабат билдириш учун доимий 

пайдо бўладиган ички мотивлардир. Тадқиқотчилар шунга ўхшаш 

тўпламларни аниқлашга ҳаракат қилиб танқидий фикрлашни вужудга 

келтирадиган бир неча сабаблар ва омилларни асослаган. Масалан, энг тез-тез 

такрорланадиган танқидий фикрлаш ҳолатларини ўз ичига оладиган қобилият 

турлари қуйдагилардир: 

 очиқ фикрлаш қобилияти; 

 адолатли фикрлаш қобилияти; 

 сабаб излашга мойиллик қобилияти; 

 қизиқувчанлик қобилияти; 

 хабардор бўлишни хоҳлаш қобилияти; 

 мослашувчанлик қобилияти;  

Бугунги кунда бир неча ғарб олимлари Фаcионе, Эннис, Байлин ва 

бошқалар тамонидан танқидий тафаккурни аниқлаш борасида кўплаб 

тадқиқотлар олиб борган бўлсада, кўпчилик тадқиқотчилар тамонидан 

танқидий фикрлаш “кўникмалар ва мулоҳазалар”ни ўз ичига олади деган 

фикрга қўшилишмоқда. Танқидий мулоҳаза юритиш нуқтаи назарини унинг 

меѐрларида кўриб чиқиш керакми деган хулосага боришмоқда 1990 йилда 

Америка файласуфлар уюшмаси (АПА) бир муросага келиш учун танқидий 

фикрлайдиган тадқиқотчилар гуруҳини тузиб келгусидаги тадқиқот 

ҳаракатларига ѐрдам берадиган танқидий фикрлашни аниқлаш топшириғини 

беришган. Гарчи кўпчилик мутахассислар диспозициялар муҳим таркибий 

қисм эканлигига келишиб, улар муайян ҳаракатларга қарши чиқиб, бу 

танқидий фикрлаш таърифи доирасидаги диспозициялар деб ҳисоблашган, 

баъзилари шу фикрларга асосланиб шунчаки мақтовга сазовор рол ўйнайди ва 

бу қарашларни қўллаб-қувватловчи бошқалар ҳам норматив ролга эгадир деб 

ҳисоблайди.  

Ўқувчилар тадқиқотчилик ва касбий кўникмаларини ривожлантиришда 

танқидий фикрлашга ўргатишнинг бир неча шакллари мавжуд бўлиб шулардан 

муҳандислик тўгаракларида қуйдагиларни ўргатиш мукин:  

Ахборотларни йиғиш: Кўпгина ўқувчиларимиз мутлақо нотўғри 

қарорлар қабул қилишади, чунки улар ўз фикрини тўғри деб билишади. Бундай 

хатоларга йўл қўйишига сабаб уларнинг кам маълумотларга эга эканлиги ѐки 

аксинча билимларни янада мустаҳкамлашга интилмаслигидадир. Шунинг учун 

ҳозирги замонимиз қанчалик тез ривожланаѐтганлигини ҳисобга олган ҳолда 

мавжуд барча ахборотларни тўплаб уларни  таҳлил қилиш. 

Кузатиш: Бу ерда қанчалик ўқувчиларни қизиқувчан бўлишлигидадир. 

Ҳар доим бизнинг кўзимиз остида бўлган нарсаларга эътибор бермаслигимиз ва 

биз уларни одатдагидек қабул қилганлигимиздадир. Бундан ташқари, бу 

нафақат объектлар, балки бизнинг ва бошқаларнинг хатти-ҳаракати, турли хил 

истеҳзоли вазиятлар ва механизимларнинг ғайриоддий тузилишлари бўлиши 

мумкин. Кузатганимизда, бизнинг ички ҳисѐтимиз бир мунча вақт сезмаслиги 

ва кўзларимиз кўрган нарсаларга реакция билдирмаслиги. 

Адабиётлар билан ишлаш: Тўғри хулоса чиқариш учун биз мантиқни 

ўрганишингиз керак. Унинг ўз қонунлари, истиснолари ва қарама-

қаршиликлари бор, аммо шунга қарамай, ҳар қандай мунозарада фикримизни 

исботлашнинг ажойиб усули ҳисобланиб, бошқа ўқувчиларнинг 

баѐнотларидаги номувофиқликни пайқашни ўрганиш ва вазият имкон берса 

уларга муносабат билдириш. 

Рационализация: Бу онг қонунларини қўллашни англатади: индукция, 

дедукция ва аналогия. Ушбу воситалардан фойдаланиб, биз аргументни 

баҳолаб, унинг кучли ва заиф томонларини топишимиз мумкин. 

Эслаш: Мунтазам равишда муаммонинг тафсилотларидан бир қадам 

орқага қайтиб бутун жараѐнларни эслаш ва нимани билиб олганимизга ва 

қандай тажрибага эга эканлигимизга эътибор бериш. 

Ижодкорлик: Бу бизга нафақат ижоднинг моҳиятини тушунишга, балки 

машқлар орқали янада ижодий бўлишга ѐрдам беради. ТРИЗ ѐки STEAM каби 

методлардан фойдаланиш, улар бизга муаммоларга тизимли ѐндошишга ѐрдам 

беради. 

  Таснифлаш ва кетма-кетлик: Ахборотни тахлилдан ўтказишни 

ўрганиш учун элементлар ва ғояларни хусусиятларига кўра гуруҳлаб ва 

тартиблаб чиқиш. Ақлий имкониятлардан фойдаланиш. 

Таққослаш ва тахрирлаш: Икки ѐки ундан ортиқ объектлар, вазиятлар, 

муаммолар қандай ўхшаш ѐки турли хил эканлигини аниқлашни ўрганиш. 

Афзалликлар ва камчиликларнинг рўйхатини тузиб, сўнг бирини танлаш. 

Сабаб ва оқибатни таҳлил қилиш: Қизиғи шундаки, кўп ўқувчилар 

сабаб ва оқибатни ажрата олмайдилар. Шунинг учун, бизнинг биринчи 

қадамимиз сабаб ва натижани аниқлаш қобилияти бўлади. Баъзида сабаб ва 

таъсир бир-бирига боғлиқ бўлмаслиги мумкин - демак, биз бирор нарсани 

ҳисобга олмаган бўлишимиз мумкин. 

Синтез: Олдиндан кутилмаган натижага эришиш учун турли хил 

маълумотларни тўплаш ва уларни бирлаштириш.  

Баҳолаш: Муаммонинг икки ѐки ундан кўп ечимини топишни ўрганиш 

ва қайси бири яхшироқ эканлигини баҳолаш. 

Башоратлаш: Бу ўқувчиларни безовта қилмайдиган мураккаб жараѐн. 

Улар “таҳлил қилиш” га бир неча сония вақт сарфлайдилар ва келажакка 

асосланиб қарор қабул қиладилар. Бундай қилмаслик, маълумотларни диққат 

билан йиғиш ва таҳлил қилиш орқали илмий ечимларни тўплаш. Албатта, 

минглаб омиллар мавжуд бўлиб барчасини ҳисобга олишимиз мумкин. 

Устуворлик: Вақтни бошқаришни ўрганиш, нима учун вақтимизни 

сарфлашимиз ва нимага сарфланишини тушуниб олиш. Унутмаслик керакки, 

фойдасиз нарсага сарфланган вақт ишнинг самарадорлигини йўқотиш мумкин. 

 

ХУЛОСА 

Ушбу кўникма одатда умумлаштирувчи ва якуний ҳисобланади. Биз аниқ 

нимани тушунганимизни, қандай тажриба орттирганимизни, қандай хулосалар 

чиқарганимизни ва буларнинг барчасини умумлаштиришни билишимиз 

кераклигини ўрганиш. 

Катта эҳтимол билан ўқувчилар ушбу кўникмаларни бир вақтнинг ўзида 

ўзлаштира олмайди. Бироқ, биз буларни яхшироқ қарор қабул қилиш ва 

жасорат билан ҳаракат қилиш учун уларни умумлаштиришимиз мумкин. Ҳар 

бир ўзлаштирилган кўникма ўқувчиларнинг фикрлаш тарзини сезиларли 

даражада ўзгартириши мумкин.  

 Фикрлашнинг турли хил усуллари мавжуд, аммо уларнинг ҳеч бири 

муаммоларни танқидий фикрлаш каби ҳал қилишда самарали эмас. Унинг 

ѐрдами билан биз ҳиссий онгни ва ҳиссиѐт даражасини кўтаришимиз, 

шунингдек, когнитив бузилишлар ва эгоцентризмнинг олдини олишимиз 

мумкин. 

